



ՀԻՄՆԱՎՈՐՈՒՄ

    «ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը և իրավական ակտի ընդունման անհրաժեշտությունը                          
«Որպես նվիրատվություն գույք ընդունելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» որոշման հավելվածի 83.19-րդ կետով սահմանված է ոռոգման համակարգերում և գլխամասային հանգույցներում պահանջվող ծավալի ոռոգման ջրի կուտակման, ինչպես նաև ավելցուկային ջրերի անհարկի կորուստների կանխմանն ուղղված «Օրվա կարգավորիչ 31 հատ ջրավազանների կառուցում, վերակառուցում և նախապատրաստական աշխատանքների իրականացում» միջոցառումը։ Նշված ծրագրի իրականացումը կարևորվել է՝ հաշվի առնելով ոռոգման ջրի սակավությունը, ինչպես նաև ոռոգման ջրի նկատմամբ պահանջարկի ավելացման միտումները։ 
ՀՀ կառավարության կողմից հատկացվել են անհրաժեշտ ֆինանսական միջոցներ՝ հանրապետության մարզերում ջրօգտագործող ընկերությունների սպասարկման տարածքներում օրվա կարգավորման ջրավազանների առաջնահերթ կառուցման և վերակառուցման աշխատանքների իրականացման նախագծանախահաշվային փաստաթղթերի փաթեթների մշակման համար։ 
Տեղեկացնում ենք, որ ՀՀ կառավարության ծրագրում ներառված «Օրվա կարգավորիչ ջրավազանների կառուցում» միջոցառման շրջանակներում «Տավուշ» ՋՕԸ-ի սպասարկման տարածքում նախատեսվում է իրականացնել «Ոսկեպար-Բաղանիս-Ոսկեվան-Կոթի» ինքնահոս ջրագծի վրա՝ Բաղանիս-Ոսկեվան N 2 նախկին պոմպակայանի տարածքում, հողային պատվարով, 5 հազ․ խմ ծավալով ՕԿՋ-ի կառուցում, որի համար անհրաժեշտ է նշված հողատարածքը նվիրատվությամբ հանձնել Հայաստանի Հանրապետությանը՝ ի դեմս Ջրային կոմիտեի։
«Թալին» ՋՕԸ-ի սպասարկման տարածքում նախատեսվում է իրականացնել Թալինի 3-րդ հերթի ջրանցքի վերջնամասում Դաշտադեմի պոմպակայանի ջրի ծավալն ապահովելու համար ջրընդունիչ ավազանի մեծացում մինչև 7 հազ․ խմ ծավալով, որի համար անհրաժեշտ է Նախագծում նշված հողատարածքը նվիրատվությամբ հանձնել Հայաստանի Հանրապետությանը՝ ի դեմս Ջրային կոմիտեի։
Տվյալ բնագավառում իրականացվող քաղաքականությունը՝ Ոռոգման ջրի կայուն մատակարարում և արդյունավետ կառավարում։
[bookmark: _Hlk143678010]Կարգավորման նպատակը և բնույթը` Նախագծի ընդունման նպատակը ՀՀ Տավուշի մարզի Նոյեմբերյան համայնքի գյուղ Կոթի 2 հողամաս հասցեում օրվա կարգավորիչ ջրամբար և ՀՀ Արագածոտնի մարզի Թալին համայնքի գյուղ Դաշտադեմ 6 հողամաս հասցեում պոմպակայան կառուցելու արդյունքում այդ համակարգերը հետագայում անհատույց օգտագործման իրավունքով համապատասխան ջրօգտագործող ընկերություններին հանձնելն է:
 Նախագծի մշակման գործընթացում ներգրավված ինստիտուտները և անձիք` Նախագիծը մշակվել է Ջրային կոմիտեի կողմից:
[bookmark: _GoBack]Ակնկալվող արդյունքը` Նախագծի ընդունմամբ ակնկալվում է, որ Նախագծում նշված գույքերը կօգտագործվեն իրենց նպատակային նշանակությանը համապատասխան, պատշաճ մակարդակով կկազմակերպվեն դրանց շահագործումն ու պահպանումը, ինչպես նաև կբարելավվի ոռոգման ծառայությունների մակարդակը։
Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 83.19 կետից։

Ջրային կոմիտե
